
НЕМИС ТИЛИНИ ЎҚИТИШДА ТАЛАБАЛАРНИНГ НУТҚ
КЎНИКМАЛАРИНИ ТАКОМИЛЛАШТИРИШ
Маматова Анора, ФарДУ ўқитувчиси
Аннотация: Мақолада олий таълимда немис тилини ўқитишда талабаларнинг
нутқ кўникмаларини ривожлантиришнинг воситалари, омиллари, таълимий ўйинлар
ҳақида сўз юритилади. Немис тилини ўқитишда талабаларга қўйиладиган малака ва
кўникмалар мазмуни, нутқ маданиятини шакллантиришда қўлланадиган воситалар,
оғзаки нутқ компетенциясини ривожлантириш усуллари таҳлил этилади.
Таянч сўзлар: олий таълим талабалари, немис тилини ўқитиш, кўникма ва
малакалар, нутқ кўникмаси, таълимий ўйинлар, замонавий педагогик технологиялар.
СОВЕРШЕНСТВОВАНИЕ РАЗГОВОРНЫХ НАВЫКОВ СТУДЕНТОВ ПРИ
ОБУЧЕНИИ НЕМЕЦКОМУ ЯЗЫКУ
Маматова Анора, преводаватель ФерГУ
Аннотация: В статье рассказывается об инструментах, факторах, развивающих
играх для развития речевых навыков студентов при обучении немецкому языку в вузе.
Анализируется содержание квалификаций и умений, которые предъявляются студентам
при обучении немецкому языку, средства, используемые при формировании культуры речи,
методы развития устной речевой компетенции.
Ключевые слова: студенты высших учебных заведений, обучение немецкому языку,
навыки и квалификация, навыки говорения, развивающие игры, современные педагогические
технологии.
IMPROVING STUDENTS ' SPEAKING SKILLS IN GERMAN LANGUAGE
TEACHING
Mamatova Anora, teacher of FerSU
Abstract: The article talks about the tools, factors, educational games for the development of
students ' speaking skills in teaching German in higher education. The content of the qualifications
and skills that are put on the students in the teaching of the German language, the tools used in the
formation of the culture of speech, the methods for the development of oral speech competence are
analyzed.
Key words:students of higher education, teaching German, skills and qualifications, speaking
skills, educational games, modern pedagogical technologies.
Жаҳон ҳамжамиятига интеграциялашиш ва ижтимоий жараёнларнинг
глобаллашуви шароитида ахборот-коммуникация технологияларини жадал
суръатлар билан ривожланиши ўзаро мулоқот воситаси сифатида чет тилларни
ўрганишга бўлган эҳтиёжни янада кучайтирди. Дунё тажрибасига кўра, ахбороткоммуникация технологиялари муҳитида ўқитишнинг илғор усулларини жорий
этган ҳолда педагогларнинг хорижий тиллар бўйича билим, малака ва
336

НамДУ илмий ахборотномаси - Научный вестник НамГУ 2020 йил 6-сон

кўникмаларини ошириш ҳамда фан-технологияларнинг сўнгги ютуқларини таълим
жараёнига татбиқ этиш муҳим аҳамиятга эга.
Дунёда Бирлашган Миллатлар Ташкилотининг «ХХI асрда олий таълим:
ёндашувлар ва амалий чоралар»[1,244] Бутунжаҳон Декларацияси доирасида
нофилологик таълим йўналиши талабаларининг нутқий кўникмаларини
Умумевропа стандарти CEFR (Common European Framework of Reference for
Languages) халқаро даражасига кўтариш, уларнинг ижтимоий-маданий
компетентлиги даражасини оширишда веб-квест технологияларидан фойдаланиш
йўлга қўйилган. Педагогик ва ахборот-коммуникация технологияларидан
фойдаланган ҳолда замонавий ўқитиш методларини жорий этиш катта аҳамият касб
этмоқда.
Жаҳонда чет тили ўқитиш технологияларини такомиллаштириш,
нофилологик таълим йўналиши талабаларининг ижтимоий-лингвистик билим,
кўникма ва малакаларини ривожлантириш, тил ўрганиш малакаларини узлуксиз
оширишнинг назарий асосларини ривожлантиришга доир илмий-назарий
тадқиқотлар
олиб
борилмоқда.
Талабаларнинг
нутқий
кўникмаларини
шакллантиришнинг янги моделларини жорий қилиш, шунингдек, уларнинг
етарлича билим ва кўникмаларга эга бўлиши учун ахборот излаш, чет тилида
профессионал мулоқот қилиш учун эгалланган билим ва кўникмаларини
тизимлаштириш ҳамда таълим жараёнига инновацион ўқитиш усулларини татбиқ
қилиш бўйича ишлар амалга оширилмоқда. Шу билан бирга, нофилологик таълим
йўналиши талабалари ўзга тилли нутқини ижтимоий-маданий билимлар
контекстида такомиллаштириш, айниқса, немис тилини ўқитиш ва нутқий
кўникмаларини такомиллаштириш
давлат таълим сиёсатининг устувор
йўналишлари қаторида илмий изланишларнинг мустақил йўналиши ҳамда
педагогика фани олдида турган долзарб вазифалардан бири саналиб, бу ёндашув
нофилологик таълим йўналиши талабаларига чет тили ўқитишни ижтимоиймаданий билимлар контекстида йўлга қўйиш заруратини белгилайди.
Мустақиллик йилларида мутахассислиги чет тил бўлмаган педагогларда
хорижий тиллар бўйича касбий компетентликни ривожлантириш учун зарур
моддий-техник шарт-шароитлар яратилди. Натижада, педагогларнинг хорижий
тиллар бўйича касбий компетентлигини ривожлантиришга хизмат қилувчи ахборотметодик таъминотни яратиш ҳамда ундан таълим жараёни самарадорлигини
оширишда фойдаланишга эришилди. Республикамизда хорижий тажрибаларга
асосланган халқаро стандартларга мос дастурлар ишлаб чиқилди, моддий-техник
база мустаҳкамланди, хорижий тил ўқитувчиларидан тренерлар тайёрланди. 20172021 йилларда Ўзбекистон Республикасини ривожлантиришнинг бешта устувор
йўналиши бўйича ҳаракатлар стратегиясида «...таълим ва ўқитиш сифатини
баҳолашнинг халқаро стандартларини жорий қилиш асосида олий таълим
муассасасалари фаолиятининг сифати ҳамда самарадорлигини ошириш, илмий
тадқиқот ва инновацион фаолиятни рағбатлантириш, илмий ва инновацион
ютуқларни амалиётга жорий қилишнинг самарали механизмларни яратиш”[2]
устувор вазифалар сифатида белгиланган.

Нофилологик таълим йўналиши талабаларининг нутқий кўникмаларини
ижтимоий-маданий компетентлик контекстида такомиллаштириш қуйидаги
ёндашувларни қўллаш имконини беради:
1)компетент (компетенциявий) ёндашув касбий билим, малака
вакўникмаларнинг яхлит тизимини ва таълим олувчиларнинг шахсий масъулиятини
шакллантиришга ёрдам беради;
2)шахсга йўналтирилган ёндашув ҳар бир талаба билимларни мустақил
ўзлаштириши ва амалда қўллаши, ўз фаолиятини режалаш-тириши, унинг
натижаларини таҳлил қилиши ва баҳолаши, жамоада ҳамкорлик муносабатларини
ўрнатиш кўникмаларининг шаклланиши учун шароит яратишни назарда тутади;
3)коммуникатив-когнитив ёндашув муаммоли нутқий ва ижодийвазифалар
лингвистик, репродуктив-машқ қилиш вазифаларидан устун бўлишини назарда
тутади;
4)тизимли ёндашув ўзаро алоқадор малакаларни тадқиқ қилиш, тизим
вамуҳитнинг ўзаро муносабати, тизим учун характерли бўлган поғонавийлик
характерини ўрганиш, тизимни тўлиқ қамраб олиш мақсадида ифодаларнинг кўп
вариантлилигини таъминлаш, тизимдаги динамикани ўрганиш, ривожланаётган
яхлитлик деб тавсифлашга қаратилган.
Олий таълим муассасаларининг нофилологик йўналишларида хорижий
тиллардан бири немис тилини ўқитишда талабаларнинг оғзаки нутқи
кўникмаларини ривожлантириш муҳим масалалардан ҳисобланади. Нофилологик
йўналишларда немис тилидан сабоқ олаётган талаба давлат таълим стандартида
белгиланганидек, шу тилдаги имло ва тўғри талаффуз меъёрларини билиши, луғат
бойлигига эга бўлиши, услубий меъёрларни билиши талаб этилади. Маълумки,
Ўзбекистон Республикаси Вазирлар Маҳкамасининг “Чет тиллар бўйича таълимнинг
барча босқичлари битирувчиларининг тайёргарлик даражасига қўйиладиган
талаблар” га кўра олий таълим муассасаларининг ихтисослиги чет тили бўлмаган
факультетлари бакалавриат босқичи битирувчилари тўрт йиллик таҳсиллари
ниҳоясида ўрганган чет тили бўйича В2 даражани эгаллашлари лозим[3,5]. Бу
меъёрларни ўзлаштирган талаба бўлғуси мутахассис сифатида нутқий фаолиятида
ёки касб соҳасида амалиётда қўллай билиши зарур бўлади.
Ўтмишда тил ўргатишда асосан грамматикани ўзлаштириш талаб этилган ва
барча дарсликлар ҳам шу мақсадга қаратилган ҳолда тузиларди. П.Глезер ва
И.Петцольднинг йигирма мартадан ортиқ нашр қилинган немис тили дарслигида
қуйидаги гапларни таржима қилиш тавсия этилган: Биз Фридрих Шиллер ва машҳур
Гётенинг асарларини ўқиймиз. Петербургда Екатерина II ва Буюк Пётр ҳайкаллари
бор”. Текстдан кейин эса немисча ўқимоқ, асар, машҳур, Петербург, бор, ҳайкал, буюк
каби таржима қилишда фойдаланиладиган барча сўзлар берилган [4,9]. Кейинчалик
эса ҳар иккала муаллиф дарсликларининг сўнгги нашрлари оғзаки нутқни ўргатиш
вазифалари ҳисобга олинган ҳолда қайта ишлаб чиқилди, уларга ўқиш учун шеърлар,
диалоглар киритилди [4,27].
Талабаларнинг нутқ кўникмаларини шакллантиришда олий таълим
ўқитувчисидан билимдан ташқари касбий маҳорат талаб этилади. Олий таълим

талабаларининг немис тилида оғзаки нутқини ривожлантиришда замонавий
педагогик технологиялардан, ахборот технологияларидан фойдаланиш ўз
самарасини беради. Талабаларнинг немис тилидаги нутқ кўникмаларини
шакллантиришда маданий нутқ мезонларига амал қилиш талаб этилади. Тилшунос
мутахассисларнинг белгилашига кўра, маданий нутқ мезонлари қуйидагилар: 1. Нутқ
тўғрилиги. 2. Нутқнинг аниқлиги. 3. Нутқнинг софлиги. 4. Нутқ бойлиги. 5. Нутқнинг
ифодалилиги. 6. Нутқ мантиғи. 7. Нутқнинг мақсадга мувофиқлиги [5,56-58].
М.Берлиц чет тилларини ўқитишда қуйидаги қоидаларни ишлаб чиққан эди:
1. Ўқитишда она тилини қўлламаслик, тил ҳодисаларини эса таржимага мурожаат
қилмай, бевосита идрок этиш лозим. Тил ҳодисаларининг маъносини турли хил
кўргазмали қурол, контекст ёки таърифлашлар ёрдамида очиб бериш керак. 2. Барча
тил материали фақат оғзаки берилиши зарур. 3. Ўқув материали ўқитувчига тақлид
қилиш процессида таққослаш принципидан кенг фойдаланиб мустаҳкамланиши
зарур. 4. Ўқувчиларнинг активлашувига имкон берувчи, тилни табиий ўрганишга энг
яқин иш формаси деб ҳисобланиши керак[4,42].
Маълумки, оғзаки нутқ одатдаги товушли ва сўзлашув нутқи бўлиб, бу нутқ
кўпроқ оҳанг ва турли имо-ишоралар билан алоқадордир. Унда мураккаб грамматик
қурилмалардан фойдаланилмайди. Бу нутқда фикрни ихчам ифодали етказиш
мақсадида тўлиқсиз гаплардан ҳам фойдаланилади. Нутқнинг бу тури бир ва бир
неча киши томонидан амалга оширилади.
Нофилологик йўналишларда немис тили дарсларида талабаларнинг оғзаки
нутқини ўстиришда тадқиқот методини қўллаш самаралидир. Хусусан,
топшириқлар тузишда талабаларни ижодий ишлашга йўналтириш мумкин.
Ҳозирда дарсларда моделлаштириш (тренировка), намойиш қилиш, кичик
гуруҳларда ишлаш, ақлий ҳужум, танқидий тафаккур, дебатлар, нуқтаи назаринг
бўлсин, бир-бирига ўргатиш, ролли ўйинлар, муайян ҳолатни ўрганиш,
модификацияланган маъруза каби турли иннавацион усуллар мавжуд.
“Кичик гуруҳларда ишлаш”. Бу усулда ҳар бир талаба дарсда фаол иштирокчи,
бошловчи, бир – биридан ўрганувчи, турли нуқтайи назарларини қадрлашни
ўрганади. Қўллаш усули: 1. Фаолият йўналиши аниқланади, муаммодан бир – бирига
боғлиқ бўлган масалалар белгиланади. 2. Керакли асос яратилади, ўқувчилар мазкур
муаммо ҳақида тушунчага эга бўлиши лозим. 3.Гуруҳлар белгиланади. 4. Аниқ
кўрсатма берилади. 5. Қўллаб – қувватлаб йўналтириб турилади. 6. Муҳокама
қилинади.
Немис тилини ўқитишда нофилологик йўналишларда, луғат бойлиги кам
бўлган дастлабки ўқув босқичида класстер, Венн диаграммаси, ақлий ҳужум, БББ
стратегияси, Т- чизма каби усулларни қўллаш мақсадга мувофиқ бўлади. Муаммоли
таълим технологияси, «стол ўртасидаги ручка» усули, «бумеранг» технологияси,
“қарорлар шажараси” методи, нуқтаи-назарни танлаш - бурчаклар усули нисбатан
мураккаб ҳисобланади.
Оғзаки нутқни ривожлантиришида таълимий ўйинларнинг аҳамияти катта
ҳисобланади. Таъкидлаш ўринлики, таълим жараёнида қўлланадиган ҳамда ўқув
машғулотига мувофиқ келадиган, талабаларни фаоллаштиришга йўналтирилган

ўйинларгина таълимий ўйин бўла олади. Клеппин ўйинли ҳодисаларнинг биринчи
планида ўйин мақсадлари туриши кераклигини, ўйин учун иштирокчиларнинг
ёшлари ҳисобга олинишини таъкидлаб ўтади. Нофилологик йўналишларда немис
тилини ўқитишда ролли ўйинлардан фойдаланиш ҳам самара беради.
Хулоса қилиб айтганда, немис тилини ўрганаётган талабаларнинг лисоний
(тилга оид), нутқий ва ижтимоий компетенциялар муҳим ўрин тутади. Уларга немис
тилини ўқитиш назарияси ва амалиётида талабаларнинг нутқий кўникмаларини
такомиллаштириш ижтимоий-маданий компетенциянинг асосий элементлари
саналган компетенцияларга асосланади, уни шакллантириш немис тилини
ўрганаётган талабаларни немис тилида сўзлашувчи давлатлар қадриятлари билан
таништиришни таъминлайдики, бу касбий-педагогик фаолиятни ижтимоиймаданий компетенция контекстида самарали амалга оширишга кўмаклашади.
Талабаларнинг немис тилидаги нутқий кўникмаларини такомиллаштириш
янада муваффақиятли амалга ошишига кўмаклашадиган инновацион шартшароитлар, ижтимоий-маданий компетенция аниқланди. Талабаларнинг нутқий
кўникмаларини веб-квест асосида такомиллаштиришнинг назарий таҳлил
натижасига асосланган инновацион шарт-шароитлари таълим олувчиларнинг ўқув
фаолиятига қизиқишини ошириш, вазиятларни лойиҳалаштириш малакаларини
кенгайтириш, аутентик матнлардан фойдаланиш, муаммоли топшириқлар ва
талабаларнинг мустақил фаолиятига таяниш, ҳамкорлик муҳитини яратиш,
машғулотларда аудитор ва АКТ билан ўзаро ҳамкорликни йўлга қўйишни талаб
қилади.

